
DIASPORA SHQIPTARE E EGJIPTIT DHE PIKEPAMJET E
PERFAQESUESVE TE SAJ PER CESHTJEN KOMBETARE

Abstrakt:

Né kumtesén qé po paraqesim, trajtohet kontributi i diasporés shqiptare
té Egjiptit pér ¢éshtjen kombétare. Prania e shqiptaréve né Egjipt éshté e
hershme, por nga fillimi i shek. XIX deri né fillim té shek. XX, né Kajro dhe
Aleksandri u krijuan bashkési té miréfillta shqiptare. Né qytete té ndryshme
té Egjiptit si: Kajro, Aleksandri, Fajum, Dumjat, Abu Kir jetuan e vepruan
njé pjesé e rilindésve shqiptaré, si: Thimi Mitko, Milo Dugi, Spiro Dine, Jani
Vruho, Filip Shiroka, Andon Zako Cajupi e té tjeré. Kéto personalitete té
shquara, té cilét jetuan e vepruan né Egjipt, u vuné né mbrojtje té interesave
té atdheut dhe té té drejtave kulturore dhe politike té shqiptaréve. Pérmes
késaj kumtese synohet té evidentohet fakti se diaspora shqiptare e Egjiptit
né fillim té shek. XX u shqua edhe pér mendimin politik e kulturor. Nga
viti 1900 deri mé 1911, né Egjipt, u botuan teté gazeta dhe njé revisté né
gjuhén shqipe, té cilat dilnin kryesisht né Kajro. Né faqet e kétyre gazetave
pasqyroheshin shqgetésimet e patriotéve shqiptaré né lidhje me gjendjen e
atdheut; shqyrtoheshin dhe analizoheshin shkaget e dobésisé sé Perandorisé
Osmane, planet e shteteve fginje pér copétimin dhe aneksimin e viseve
shqiptare, pérpjekjet e Patriarkanés sé Stambollit, klerikéve té larté ortodoksé
greké si dhe té drejtuesve té shtetit grek pér greqizimin e shqiptaréve té
viseve jugore té Shqipérisé. Né faqet e shtypit shqiptar té botuar né Egjipt
pasqyroheshin mendimet e elités intelektuale té késaj periudhe lidhur me
ményrén e unifikimit té tyre pér ¢éshtjen e alfabetit té gjuhés shqipe; po ashtu,
parashtroheshin piképamjet e tyre mbi rrugét se si mund té arrihej realizimi
i té drejtave kulturore dhe kombétare té shqiptaréve. Pérfaqésuesit kryesoré
té mendimit politik té diasporés shqiptare té Egjiptit trajtuan dhe analizuan
me kujdes politikén e ndjekur nga Turqit e Rinj né raport me shqiptarét si dhe
géndrimin gé duhej té mbanin shqiptarét ndaj tyre.

Fjalé kyce: Diaspora shqiptare, Egjipti, Shqipéria, Perandoria Osmane,
Greqia, shtypi kombétar, ¢éshtja kombétare.

Me c¢éshtjen e pranisé sé shqiptaréve né¢ Egjipt dhe né vendet e tjera t&é
Lindjes s€ Aférme éshté marré gjerésisht studiuesi i njohur Muhamed Mufaku.
Né kumtesén time, uné do té fokusohem kryesisht né zhvillimin e mendimit
politik t& diasporés shqiptare t€ Egjiptit ose Misirit nga fundi i shek. XIX deri
né dekadat e para t€ shek. XX. Vendosa qé té pérgendrohem né paraqitjen e
mendimit politik kombétar té€ kolonis€ shqiptare né Egjipt pér disa arsye: Sé
pari, né fund t€ shek. XIX deri né fillim t€ shek. XX, diaspora shqiptare né
kété vend, mendohet se arrinte deri n€ 30.000 veté, ¢’ka pérbén njé numér
t€ konsiderueshém né raport edhe me kolonité e tjera shqiptare.'>* S&é dyti,
kolonia shqiptare e Egjiptit kishte né pérbérjen e saj shqiptaré q€ u pérkisnin
tre besimeve fetare: myslimané, ortodoksé dhe katoliké; Sé treti, shqiptarét
qé€ u vendosén né Egjipt vinin pothuajse nga té gjitha trevat etnike té banuara
nga shqiptarét, g€ nga sanxhaku 1 Nishit e deri né Prevezé.

Prania e shqiptaréve né Egjipt ose Misir, q€ ishte njé nga vendet mé té
pasura t€ Perandoris€ Osmane, nis qé nga shek. XV e né vijim. Prezenca e
shqiptaréve né kété vend, arriti kulmin, nga qgershori 1 vitit 1805 e né vijim,
kur Mehmet Ali Kavalla ose Mehmet Aliu, i cili mendohet se ishte me origjiné
shqiptare, mori detyrén e valiut t€ Egjiptit.’ Dinastia shqiptare e Mehmet Aliut
drejtoi kété vend nga viti 1805 deri mé 1952 n€ kohén kur ndodhi grushti
ushtarak i ndérmarré nga Gamal Abdel Nasser.*

Fillesat e formimit t€ diasporés shqiptare né Egjipt duhen kérkuar né€ fund
t& shek. XVIII, ku numri i ushtaréve shqiptar€ u shtua mjaft.> Gjaté drejtimit
té¢ Ismail Pashés (1863-1879), trashégimtar 1 Mehmet Aliut, periudhé qé
pérkon me Rilindjen Kombétare Shqiptare, prania e shqiptaréve né Egjipt,
u zgjerua dhe u forcua mé shumé. Me kalimin e kohés, diaspora shqiptare e
Egjiptit u bé njé nga qendrat kryesore té shqiptaréve né€ boté, krahas atyre té
Stambollit, Sofjes dhe Bukureshtit. Diaspora shqiptare né¢ Egjipt kishte njé
shtrirje t& gjeré. Ajo pérfshinte qytetet kryesore t& Egjiptit, si: Aleksandria,
Beni Suef,® Dumjat, Abu Kir, Roseta qé ndodheshin né veri deri né Kajro,
dhe mé tej, né Fajum dhe Asjut qé shtriheshin mé né jug té kétij vendi.

! Muhamed Mufaku, Nga historia e shqiptaréve té Egjiptit - Shekujt XV-XX, (Version i zgje-
ruar), Shkup, Prishting, Tirané: Logos-A, 2022, f. 96.

2* Studiuesi Muhamed Mufaku qé éshté marré gjerésisht me kété temé, ka mendimin se num-
11 1 shqiptaréve né Egjipt duhet té keté gené mé i vogél se shifra e lartpérmendur.

3 M. Mufaku, Nga historia e shqiptaréve té Egjiptit..., f. 51.

*Po aty, f.77.

> Historia e Shqipérisé, véll. 11, Tirané: Akademia ¢ Shkencave e RPS té Shqipérisé, 1984,
f. 88.

¢ M. Mufaku, Nga historia e shqiptaréve té Egjiptit..., f. 96.

Shumica e shqiptaréve g€ u vendosén né Egjipt u pérqendruan né Kajro dhe
Aleksandri. Ata merreshin kryesisht me tregti dhe industri, ndérsa pjesa tjetér
e shqiptaréve punonin né administratén shtetérore.’

Diaspora shqiptare e Egjiptit u dallua pér veprimtaring e saj t€ dendur
gjaté periudhés sé Rilindjes Kombétare Shqiptare, ku nga mesi i saj dolén
rilindés té shquar, si: Thimi Mitko, Spiro Dine, Loni Logori, Milo Dugi, Jani
P. Vruho, Filip Shiroka, Andon Zako Cajupi, Sotir Koleja, Athanas Tashko
e mjaft t€ tjeré. Veprimtarét kombétaré té késaj diaspore shqiptare punuan
pér ngritjen e shoqérive kombétare, hapjen e shkollave shqipe, botimin e
shtypit kombétar si dhe t€ botimeve t€ ndryshme. Kéto arritje déshmojné
pér zhvillimin e konsiderueshém g€ njohu diaspora shqiptare né kété vend.
Shqgetésimet dhe mendimi kombétar i shqiptaréve t&€ Egjiptit u pasqyruan
né shtypin shqiptar g€ u botua né két€ vend. Nga veté titujt e gazetave, si:
“Pellasgu”, “Drita”, “Shkopi”, “Rrufeja”, “Sépata”, “Shqipéria”, “Besa” etj.,
kuptohet se cilat ishin ¢éshtjet g€ shqetésonin shqiptarét e Egjiptit. Né faget e
kétij shtypi u analizua gjendja né t€ cilén ndodhej Perandoria Osmane si dhe
u evidentuan rreziget me t€ cilat do t&€ ndesheshin shqiptarét.

Nga shqyrtimi 1 kujdesshém i fakteve u rezultonte se Perandoria Osmane
kishte mbetur mjaft prapa shteteve t€ Evropés. Né kéndvéshtrimin e tyre, kjo
vinte pér shkak té rrénimit té financave t€ shtetit osman, drejtim té€ dobét politik
té kétyy shteti, si dhe dobésisé s€ ushtrisé osmane. Pér shkak té paaftésisé,
abuzimit me detyrén nga ana e drejtuesve té tij, Perandoria Osmane kishte
humbur njé pjesé té€ konsiderueshme té territoreve t€ saj si dhe vijonte té
ndeshej mé njé gjendje té trazuar né Jemen dhe né€ zonén kufitare me Iranin.®
Gazeta “Pellasgu” shkruante se popujt q€ jetonin brenda késaj perandorie
ishin té shtypur dhe jetonin né varféri. Prandaj, shqiptarét e krishteré dhe ata
myslimané detyroheshin qé té largoheshin nga atdheu pér t’u vendosur né
vende t€ huaja qé€ t€ mund té siguronin t€ ardhura, pér t€ mbajtur familjet e
tyre né viset shqiptare.’

Né rrethanat kur Perandoria Osmane ndodhej para njé fundi té
pashmangshém, shqetésimi kryesor 1 shqiptaréve t€ Egjiptit ishte: Cila pre;j
pjeséve té késaj perandorie do ta p€sonte e para? Shumica e shqiptaréve té
Egjiptit nuk kishin médyshje se rreziku mé 1 madh vinte nga e ashtuqujtuara
“Céshtja magedone”, e cila rrezikonte trojet shqiptare né vilajetet e Manastirit

7 Po aty, f. 100.

8 “Cila éshté pozita joné e sotme dhe cila éshté rruga e shpétimit té shqiptaréve?”, Pellasgu,
nr. 4, Kajro, maj 1907, f. 1.

? Qaf” e Sinjésé, “Guverna tyrke dhe shqipétarété”, Pellasgu, nr. 3, Kajro, 1 prill 1907, f. 1.

dhe t€ Kosovés. Ata mendonin se “Céshtje magedone” ishte njé plagé e
shfaqur prej kohésh, por qé ishte 1éné pas dore nga autoritetet osmane. N&
fillim t€ shek. XX, kjo plagé ishte zmadhuar dhe po shqgetésonte s€ tepérmi
shqiptarét, t€ cilét e kishin té qarté se né€ rast shképutjeje t€ késaj province, do
té rrezikoheshin shqiptarét g€ jetonin né kéto vise.!

Njé pjesé e shqiptaréve t&€ Egjiptit mendonin se mbrojtja e trojeve
shqiptare nuk duhej t’i lihej shtetit osman, por té rinjt€ shqiptaré duhej té
ndérmerrnin ¢do pérpjekje pér shpétimin e atdheut. N€ rrethanat, kur shtetet
fqinje ballkanike kishin hartuar projekte pér copétimin e trojeve shqiptare,
barra 1 binte pérsipér kétij brezi q€ té kryente misionin qé i kishte ngarkuar
koha. T€ rinjté ishin t€ parét q€ kishin kuptuar gjendjen e réndé né té cilén
ndodhej atdheu, si dhe kishin déshirén t’i dilnin né mbrojtje atij. Po ashtu,
ata kishin prirjen qé t€ liheshin ménjané dasité fetare dhe pengesat e tjera
té¢ médha qé ekzistonin né mesin e shqiptaréve, si dhe kishin déshirén qé
té luftonin pér arritjen e bashkimit kombétar. N& kéto kushte, mendohej se
pérpjekjet e té rinjve shqiptaré kishte mé tepér mundési qé té jepnin rezultate
pozitive, krahasuar me ato té shtetit osman. Gazeta “Pellasgu” shkruante se
mjetet e shpétimit té shqiptaréve ishin penda dhe mbrojtja e atdheut me armé
né doré.!" Gazeta “Shqipéria” shprehte mendimin se atdheu kishte nevojé pér
ndihmesén dhe kontributin e ¢do shqiptari kudo qé t& ndodhej, pavarésisht
nivelit arsimor, kulturor dhe gjendjes ekonomike té€ tij. Kjo gazeté kritikonte
mendimin e pérhapur né mesin e disa shqiptaréve kryesisht q€ ishin punétoré
né Egjipt, t€ cilét mendonin se pér shkak se nuk kishin nivelin e duhur
arsimor, ata nuk kishin kapacitetet e duhura pér té€ kontribuar pér ¢éshtjen
kombétare. Kjo gazeté shkruante se shqiptarét nuk duhet té shqgetésoheshin
nése kontribuonin sadopak pér atdheun, por ata duhej t€ ndiheshin té turpéruar,
nése nuk bénin asgjé pér Shqipéring.'?

Shqiptarét e Egjiptit kishin arritur né pérfundimin se ndryshe nga sa
kishin shpresuar, Rilindja Kombétare Shqiptare 1 kishte acaruar grekét,
serbét, bullgarét, si dhe Patriarkanén e Stambollit. Arsyeja ishte se shtetet
fqinje synonin aneksimin e trojeve jugore, veriore dhe lindore té banuara
kryesisht nga shqiptarét. Megjithése rreth pes€ pér qind e numrit t€ popullsisé
sé “Epirit” ishte me origjiné€ greke, Greqia synonte té aneksonte kété rajon.
T€ njéjtén politiké ndiqte edhe Serbia né€ viset veriore shqiptare. Ajo e kishte

10“Cila éshté pozita joné e sotme dhe cila éshté rruga e shpétimit té shqiptaréve?”, Pellasgu,
nr. 4, Kajro, maj 1907, f. 1.

' Po aty.

12 “N¢ vént t€ programit”, Shqipéria, nr. 2, Kajro, 11 néntor 1900, f. 1.

emértuar qéllimisht Kosovén, krahinén mé t€ madhe shqiptare si “Serbi e
Vjetér”."® Gazeta “Shkopi” shkruante se shqiptarét duhej t€ pérpigeshin me té
gjitha mjetet pér t€ mos lejuar aneksimin e viseve té Shqipérisé s€ Jugut nga
Greqia, pasi ishin shtetet fqinje qé€ po u binin né qafé shqiptaréve, ndérkohé
qé kéta t€ fundit ndodheshin né vendin dhe punén e tyre.'

Edhe Patriarkana e Stambollit ishte ndér t€ parat qé doli kundér Rilindjes
Kombétare Shqiptare, ndonése 15 pér qind e popullsisé shqiptare ishte e
besimit té krishteré ortodoks.'” Patriarkana e Stambollit dhe priftérinjté
ortodoksé greké i ishin béré krah shtetit grek, duke 1u kundérvéné interesave
kombétare t€ shqiptaréve. Gazeta “Drita” e Kajros shprehej se Greqia sé
bashku me Patriarkanén e Stambollit kishin dérguar né Shqipériné e Jugut,
njé¢ numér t€ madh klerikésh, konsujsh si dhe kriminelé t€ ardhur nga
ishulli 1 Kretés, me géllim g€ té€ vrisnin shqiptarét ortodoksé, té cilét kishin
kérkuar qé t€ mésonin, t€ shkruanin e té€ lexonin n€ gjuhén shqipe.'® Gazeta
“Shkopi” shprehej se kishte ardhur momenti qé shqiptarét “grekomané” té
denoncoheshin publikisht kudo qé t& ndodheshin. Nése ata e zgjasnin mé tej
géndrimin g€ mbanin ndaj atdheut dhe ¢€shtjes kombétare, duhej t’u jepeshin
“nja dy a tre shkopinj té shéndoshé”, pasi mohuesi 1 atdheut nuk mund té
quhej “njeri, né syt té njerézis’ sé qytetéruaré?”"’

Shqiptarét e Egjiptit ishin t€ indinjuar edhe me géndrimin g€ mbanin
drejtuesit e shtetit grek ndaj shqiptaréve g€ jetonin né€ Greqi. Zyrtarét greké
kishin deklaruar mé herét se né Greqi nuk kishte mé tepér se 250 mijé shqiptaré,
ndér t€ cilét, vetém rreth 50.000 prej tyre flisnin gjuhén shqipe, ndérkohé qé té
tjerét e kishin harruar até dhe ishin béré “greké”. Mirépo, kur shqiptarét filluan
pérpjekjet e tyre pér krijimin e nj€ alfabeti t€ pérbashkét pér gjuhén shqipe,
gazetat greke njoftuan se né Greqi nuk jetonin 250 mijé shqiptaré, por rreth
900 mij€. Prandaj, pér shkak se né Greqi jetonte njé numér 1 konsiderueshém
shqiptarésh, mbreti Gjergj ose Jorgo synonte “t€ veré mésimin e gjuhés
shqipe ndé tri qytete, ku ndodhen mé tepér shqipétaré”.'® Né kéndvéshtrimin
e shqiptaréve té Egjiptit, ¢éshtja e mésimit t€ gjuhés shqipe pér shqiptarét né
Greqi ishte njé manovér politike e drejtuesve té shtetit grek. N& té vérteté,
kjo lojé greke g€ vinte tepér voné né kohé, synonte g€ t€ mbyste né€ djep

13 Qaf” e Sinjésé, “Shkopi ka dalé nga xheneti”, Shkopi, nr. 1, Kajro, 10 mars 1907, f. 1.
14 Po aty.

15 Po aty.

16 “Letré nga Misiri — Eva Fajum 18/8/905”, Drita, nr. 65, Sofje, 22 gusht 1905, f. 2.

17 Po aty.

18 Asdren, “Njé shtetési e ¢uditéshme”, Toska, nr. 4, Minia (Egjipt), prill 1902, f. 1.

zhvillimin e gjuhés shqipe. Meqgenése elita intelektuale shqiptare po shfaqte
gjithnjé e mé tepér prirjen q¢€ alfabeti 1 gjuhés shqipe té€ vendosej mbi bazén e
shkronjave latine, drejtuesit e shtetit grek synonin qé t€ pérhapnin mendimin
se alfabeti me baz€ latine, nuk ishte i pérshtatshém pér gjuhén shqipe, né kéto
rrethana, gjuha shqipe duhej té shkruhej me alfabetin e “qytetéruar” grek.
Prapa té gjithé késaj manovre politike, synimi i grekéve ishte q€ nése arrihej
qé€ shqiptarét té shkruanin shqipen me alfabetin grek, do t€ shtohej edhe njé
argument mé tepér qé Europa t’i konsideronte shqiptarét si greké."”

Pérballé véshtirésive dhe problemeve té jashtme t€ parashtruara mé lart,
shqiptarét e Egjiptit konstatonin se né mesin e tyre ekzistonin edhe mjaft
probleme t&€ brendshme. Ata mendonin se “armiqté” kryesoré t€ shqiptaréve
ishin fanatizmi fetar e krahinor, si dhe mosmarréveshjet dhe intrigat e nxitura
nga grekét, sllavét dhe turqit. Pér té€ luftuar kéto mangési, para shqiptaréve
shtroheshin dy detyra kryesore: Sé pari, ishte e nevojshme formimi i njé
shogérie kombétare shqiptare, né themelet e s€ cilés té€ shkruheshin fjalét e
urta: “Bashkimi bén fuqiné”. Sé dyti, pér pérhapjen e ideve kombétare né
mesin e shqiptaréve, mendohej se shoqérisé shqiptare 1 duhej shtypi. Prandaj,
shqiptarét e Egjiptit filluan botimin e gazetés “Besa”, qéllim i sé cilés ishte
pérhapja e idesé s€ bashkimit dhe lufta ndaj “armiqve té€ brendshém” té
shqiptaréve.”

Gjaté viteve té para té shek. XX, shqiptarét kudo q€ ndodheshin filluan té
kuptonin réndé€sin€ e gjuhés amtare. Pér kété arsye, geveria osmane druhej se
shqiptarét mund té kérkonin mésimin e gjuhés shqipe né shkollat publike.?!
NEé kéto rrethana, shqiptarét e Egjiptit me largpamési arritén né pérfundimin
se e ardhmja e popujve té cilét ndodheshin ende né errésirén e padijes ishte
e rrezikuar. Koha po déshmonte se popujt q¢ nuk ndodheshin né nivelin e
duhur arsimor dhe kulturor, nuk do t€ mund té ishin né gjendje t’1 bénin
ballé presionit kulturor dhe synimeve agresive t&€ vendeve té qytetéruara.’
Prandaj, n€ vitet 1907-1908, né mesin e shqiptaréve u shtrua me forcé ¢éshtja
se cili prej alfabeteve g€ ishte né pérdorim, abetarja e Shoqérisé “Bashkimi”
e Shkodrés apo abetarja e Stambollit duhej té€ béhej alfabeti 1 pérbashkét i
shqiptaréve. Né lidhje me kété problem edhe né mesin e shqiptaréve té
Egjiptit pati mendime té ndryshme, por t€ cilat ndaheshin n€ pérgjithési né dy

1 Po aty.

20 Komiteti, “Programi Bashkimi bén fuqiné”, Besa, nr. 1, Kajro, shtator 1904, f. 2.

2L “Pun’ e Dibrés”, Pellasgu, nr. 2, Kajro, 15 mars 1907, f. 1.

22 “Cila éshté pozita joné e sotme dhe cila éshté rruga e shpétimit té shqiptaréve?”, Pellasgu,
nr. 4, Kajro, maj 1907, f. 1.

grupe kryesore. Redaksia e gazetés “Besa” mendonte se alfabeti 1 Stambollit
duhej té pérdorej nga té gjithé shqiptarét pér shkrimin e gjuhés shqipe pér disa
arsye. S€ pari, mé tepér se gjysma e shqiptaréve kishin mésuar t€ shkruanin
e t€ lexonin me shkronjat e kétij alfabeti. Sé dyti, alfabeti i Stambollit vijonte
ende t€ ishte né pérdorim nga shkolla e vashave e Korgés, nga e cila ¢do
vit nga bankat e saj diplomoheshin rreth 50-60 vajza té arsimuara né¢ gjuhén
shqipe g€ 1 dilnin n€ krah zhvillimit arsimor e kulturor t€ Shqipérisé. Sé treti,
shkronjat e alfabetit t€ gjuhés shqipe nuk do té€ duhej t€ ishin “t€ ngatérruara”
sepse kjo ishte né kundérshtim me nivelin arsimor né té€ cilin ndodheshin
shqiptarét né kété periudhé.>

Aleksandér Xhuvani pérmes gazetés “Shqipéria” shprehej se pér shkrimin
e gjuhés shqipe, alfabeti 1 shoqérisé “Bashkimi” dukej mé i pérshtatshém.
Né mbéshtetje té kétij alfabeti, A. Xhuvani parashtronte disa argumente. Sé
pari, shqiptarét ishin njé komb 1 vjetér 1 vecanté, t€ ndryshém nga grekét,
sllavét dhe latinét dhe kishin njé gjuhé t€ pasur, e cila duhej té kishte njé
alfabet, 1 cili duhej t’1 afrohej mé tepér natyrés s€ gjuhés shqipe dhe i tillé
ishte alfabeti 1 “Bashkimit”. Sé dyti, ishte mé miré€ q€ shqiptarét té kishin njé
alfabet, shkronjat e té cilit t€ merreshin nga nj€ abetare e huaj, se sa té kishte
njé alfabet t€ pérzier me lloj-1loj shkronjash t€ ndryshme. Sé treti, alfabeti 1
shoqérisé “Bashkimi” me bazg latine, kishte pérparésiné qé mund t€ mésohe;j,
shkruhej dhe pérdorej mé lehté nga shqiptarét.®*

Pér zgjidhjen e késaj ¢éshtjeje té€ ndjeshme dhe mjaft t&€ réndésishme
qé kishte mbérthyer shumicén e intelektualéve shqiptaré té asaj periudhe,
gazeta “Shqipéria” hapi njé rubriké t€ posagme né nr. 3 t€ saj, ku parashtroi
dy pyetje thelbésore: 1. Cilén prej abetareve pélgenin mé shumé shqiptarét?;
2. Pérse e pérzgjidhnin até? Pas pérgjigjeve t€ marra, redaksia e késaj gazete,
arriti né pérfundimin se, kjo ¢€shtje jo vetém g€ nuk mund t€ zgjidhej aq
lehté sa mendohej né fillim, por ajo pritej qé t&€ komplikohej mé shumé né
ditét né vijim, sa shqiptarét nuk do t€ mund té€ dilnin ndonjéheré prej kéty
debati. Gazeta “Shqipéria” parashtroi mendimin se pér zgjidhjen e késaj
¢éshtjeje do t€ duhej g€ ¢do shoqéri shqiptare té organizonte njé¢ mbledhje
té anétaréve t€ saj, ku té diskutohej vetém njé ¢éshtje: shqiptarét duhet té
pérdorin alfabetin e “Bashkimit” t€ Shkodrés apo “Alfabetin e Stambollit”, si
dhe t’u shpérndahej atyre njé formular né té cilin t€ pasqyrohej mendimi i tyre
1 shkruar pér ¢c€shtjen e parashtruar sa mé sipér. Pas mbledhjes sé pérgjigjeve

2 “NE vént té programit”, Shqipéria, nr. 2, Kajro, 11 néntor 1906, f. 1.
24 Dok Sula (Aleksandér Xhuvani), “Dy fjalé pér abené”, Shqipéria, nr. 5, Magaga (Egjipt),
15 gershor 1907, f. 1.

té anétaréve t€ tyre, secila shoqéri duhej t&€ mbante njé procesverbal né té cilin
té pasqyrohej rezultati i mendimeve t€ mbledhura prej anétaréve, si dhe ky
dokument té dérgohej pér né shoqériné (Klubin) gendrore shqiptare. Alfabeti
qé siguronte numrin mé t€ madh t&€ votave nga anétarét e t€ gjitha shoqérive
shqiptare, té caktohej pérfundimisht si alfabeti i pérbashkét i gjuhés shqipe.”

Aleksandér Xhuvani mendonte se ¢éshtjes s€ alfabetit t€ gjuhés shqipe
duhej t’1 jepej zgjidhje nj€ heré e pérgjithmoné. Pamundésia e shqiptaréve
pér té zgjidhur ¢éshtjen e alfabetit, mund té pérdorej nga grekét dhe armiqté
e tjeré, pér t’1 akuzuar ata si t€ paafté pér zgjidhjen e ¢éshtjeve té tjera mé
té réndésishme. Pérpara rrezikut q¢ mund té krijohej nga pérhapja e kétij
mendimi, A. Xhuvani porosiste se, shqiptarét duhej t€ linin ménjané pércarjet
dhe armiqésité e vjetra dhe i vetmi mendim g€ duhej t€ ngulitej n€ mendjen
e shqiptaréve i duhej t€ ishte se si mund t€ ngjallej e ta shpétonte Shqipéria.?
Pas shpalljes s€¢ “Hyrjetit” né€ vitin 1908, gazeta “Shkopi” shkruante se
shqiptarét nuk duhej t€ prisnin shpétimin e tyre nga xhonturqit. Q& né ditét e
para, geveria xhonturke nuk kishte pranuar q€ Shqipéria t€ krijohej si nj€ njési
e veganté administrative né kuadér t€ Perandorisé osmane, por trojet e banuara
nga shqiptarét do t€ vijonin t€ mbeteshin té ndara né katér vilajete. Gazeta u
kujtonte shqiptaréve se ndarja e tyre n€ disa vilajete rrezikonte ekzistencén
e kombit shqiptar. Ajo ftonte shqiptarét q€ t€ vijonin té kérkonin té drejtat e
tyre, derisa geveria osmane té njihte kombin shqiptar.?’

N¢ rrethanat e krijuara, bashképunimi mes shqiptaréve dhe xhonturqve
zgjati vetém pér njé periudhé té€ shkurtér prej gjashté muajsh. Pas marsit
té vitit 1909, autoritetet xhonturke filluan t’i akuzonin patriotét shqiptaré
si “reaksionaré” dhe ndaj tyre filloi njé fushaté pérndjekjeje politike. Me
pretekste t€ ndryshme dhe pa u mbéshtetur né€ ligj, qeveria xhonturke mbylli
Klubin e Vlorés, qé té shuante veprimtariné kombétare té tij.?

Né pranveré té vitit 1909, xhonturqit nxisnin shqiptarét myslimané qé
té pérdornin alfabetin osman, ndérkohé geveria xhonturke vendosi fillimin e
fushatés sé carmatimit t€ shqiptaréve né viset e Shqipérisé sé Epérme. Urdhéri
pér mbledhjen e arméve nxiti reagimin e shqiptaréve kundér xhonturqve.

3 “Dy fjalé pér aben&”, Shqipéria, nr. 4, Magaga (Egjipt), 5 maj 1907, f. 1.

% Dok Sula (Aleksandér Xhuvani), “Dy fjalé pér abené”, Shgipéria, nr. 5, Magaga (Egjipt),
15 gershor 1907, f. 1.

27 “Destur’i myqerem’i xhonérit”, Shkopi, nr. 4, Kajro, 15 Vjeshté e I11-té 1908, f. 1.

28 “K1lubi Labéri i Vlorés”, Rrufeja, nr. 11, Tubhar-Fayoum, néntor 1909, f. 2; Ramiz Abdyli,
Lévizja Kombétare Shqiptare 1908-1910, libri 1, botim i Institutit t€ Historisé, Prishting,
Prishtin€: KGT, 2004, f. 88.

Gjaté luftimeve t€ zhvilluara me ushtriné osmane prej 12 mijé trupave, té
komanduar nga Xhavit Pasha, kryengritésit shqiptaré arritén t’i thyenin né
disa raste trupat osmane. Si kundérpérgjigje, Xhavit Pasha urdhéroi mbylljen
e klubeve shqiptare si dhe shpalli shtetrrethimin né viset e Shqipérisé sé
Epérme. N€ fund t€ muajit gershor té€ kétij viti, diplomatét dhe shtypi 1 huaj
njoftonin se kryengritésit shqiptaré i kishin kérkuar Portés s€ Larté autonominé
e ploté pér katér vilajetet e banuara né shumicé nga shqiptarét.”

Gjaté késaj periudhe, edhe shqiptarét jashté atdheut u pérpoqén qé té
hartonin njé platformé t€ pérbashkét kombétare. Gazeta “Rrufeja” qé dilte
né Tubhar-Fayoum té Egjiptit publikonte programin e paraqitur né gazetén
“Dielli” té shqiptaréve t€ Amerikés duke e konsideruar até si mé t€ pérparuarin.
Ky program parashikonte: 1. Njohjen e kombésisé shqiptare prej geverisé
osmane. 2. Njohjen e gjuhé&s shqipe si gjuh€ zyrtare n€ Shqipéri. 3. Zhvillimin
e arsimit kombétar laik né gjuhén shqipe pér té gjithé shqiptarét, si dhe hapjen
e shkollave bujqésore, teknike dhe veterinare né qytetet mé t€ médha té€ vendit.
4. Hapjen e rrugéve tregtare pér lidhjen e qyteteve t€ médha shqiptare me
njéra-tjetrén pér t€ ndikuar né zhvillimin ekonomik té vendit. 5. Miratimin e
njé€ statuti nga ana e geveris€ pér krijimin e njé administrate t€ decentralizuar,
né t€ cilin t€ pércaktoheshin qarté kufijté e vilajetit t&€ Shqipérisé (Arnavutluk
Valisi).

Shqipéria t€ mos kishte varési tjetér me shtetin osman, pérveg ushtris€ sé
pérbashkét dhe politikés sé jashtme.** Pas fillimit t€ Kryengritjes sé malésoréve
té Mbishkodrés té vitit 1911, Fazli Pashé Toptani®!", pérfagésuesi i shqiptaréve
t& Egjiptit, arriti né Cetiné€ pér t€ ndihmuar kryengritésit shqiptaré. Duke paré
nga afér luftén e zhvilluar nga shqiptarét me trupat osmane, né njé letér qé
Fazli Toptani i drejtonte Athanas Tashkos né Egjipt shprehej: “Ju them me
goj té plot se tashti e mas, ktej t’gjesdisni me ballé té hapté se trimat malsor
shqyptar na sbardhén faqen pér gjithé jetén”.* Fazli Pashé Toptani u bénte

» “Kryengritja shqiptare dhe tradhétarét pilafngrénés”, Rrufeja, nr. 8, Tubhar-Fayoum, 8
gusht 1909, f. 2; R. Abdyli, Lévizja Kombétare Shqiptare 1908-1910, libri 1..., f. 210.

30 “program’ i ‘Diellit’”, Rrufeja, nr. 9, Tubhar-Fayoum, shtator 1909, 1-2; Akte té Rilindjes
Kombétare Shqiptare 1878-1912, Tirané: Akademia e Shkencave t€ RPS t€ Shqipérisé, Insti-
tuti 1 Historisé, 1978, f. 201-202; R. Abdyli, Lévizja Kombétare Shqiptare 1908-1910, libri
1...,1f.55,265.

31" Né disa dokumente, emri i tij shfaget né versione té€ ndryshme, si: Fadil, Fazil, Fasli,
Fazlli, Fazli Pashé Toptani.

32 Arkivi Qendror i Shtetit (mé tej: A0SH), Fondi (mé tej: F.) 9, Viti (mé tej: V.) 1911, Dosja
(mé tej: D.) 20, fl. 59, Letér e Fazlli Pashé Toptanit, drejtuar Athanas Tashkos, Ceting, 7 maj
1911.

thirrje shqiptaréve té Egjiptit q€ “o sof o kurré” té€ nxitonin pér mbledhjen e
ndihmave pér luftétarét, té cilét po derdhnin gjakun e tyre pér liriné e kombit
shqiptar.*

Shqiptarét e kolonisé¢ s€¢ Egjiptit iu pérgjigjén thirrjes pér mbledhjen
e ndihmave. Fushata e mbledhjes s€¢ ndihmave u shtri né qytete té tilla,
si: Aleksandri, Kajro, Vasta e deri né Minie (Miniah). Ata u kérkuan edhe
véllezérve té tyre né Rumani q¢€ t€ bashkonin forcat pér t€ ndihmuar véllezérit
e tyre qé€ luftonin pér liriné e atdheut. Madje, shqiptarét e Egjiptit u kérkuan
ndihmé edhe miqve t€ tyre t€ huaj, si dhe Kryqit t&¢ Kuq né Gjenevé, duke iu
lutur késaj zyre qé t€ dérgonte sa mé paré ndihma pér shqiptarét e plagosur
dhe t& sémuré né Cetiné.** Né kété drejtim u shquan Mihal Gode dhe Ilia K.
Ligori. Brenda njé kohe té shkurtér, ata njoftonin Sotir Kolea se ndihmat e
mbledhura dé€shironin qé t'ua dérgonin sa mé shpejt shqiptaréve né nevojé.
Madje, kéta té rinj shqiptaré shpreheshin se ishin té gatshém qé té niseshin pér
né atdhe g€ t’u bashkoheshin kryengritésve shqiptaré.®

Né kété periudhé, “Shoqéria e Zezé pér Shpétim”, njé organizaté e
fshehté patriotike shqiptare qé vepronte né€ viset e Shqipérisé s€ Poshtme
njoftonte Sotir Kolean se ajo kishte marré ¢ekun prej 1200 franga, t€ dérguar
nga shqiptarét e Egjiptit, si dhe njéherésh shprehnin mirénjohjen e tyre ndaj
bashkatdhetaréve té tyre né kété vend.’® Fazli Pashé Toptani sqaronte se
me kéto t€ holla ishin bleré armé té cilat ishin dérguar n€ Caméri.”’ Ismail
Qemali dhe Luigj Gurakuqi pérmes njé letre drejtuar Pleqésis€ sé Shoqérisé
“Véllazéria shqiptare” né Egjipt, shtronin nevojén e krijimit t€ njé gendre
té pérbashkét politike drejtuese shqiptare dhe té njé platforme té pérbashkét
kombétare.’® Sipas projektit t€ tyre, secila prej shoqérive dhe klubeve

3 Po aty.

¥ Poaty, F. 99, V. 1911, D. 181, fl. 45, Letér e Sotir Koleas, Leonidha G. Nagi, Dr. Gaqo Ad-
hamidhi, Llambi Kotta dhe J. Armadia, drejtuar kolonisé shqiptare t&€ Rumanisé, Aleksandri,
9 maj 1911; Nevila Nika, Pérmbledhje dokumentesh mbi kryengritjet shqiptare (1910-1912),
botim i Institutit té€ Historisé, Prishtiné: KGT, 2003, dok. 48, 94-95.

3 Poaty, F. 54, V. 1911, D. 67/3, fl. 140, Letér e Vasil Logorit, drejtuar Sotir Koleas, Vasta, 12
gershor 1911; N. Nika, Pérmbledhje dokumentesh mbi kryengritjet shqiptare (1910-1912)...,
dok. 61, 111-112.

% AQSH, F. 54, V. 1911, D. 67/1, fl. 127-128, Letér e F. Toptanit dhe P. Cales, drejtuar Sotir
Koleas, Korfuz, 4 gershor 1911.

37 Po aty, F. 54, V. 1911, D. 67/1, fl. 132-133, Letér e Fazlli Toptanit dhe Pandeli Cales, dre-
jtuar Sotir Koleas, Korfuz, 28 gershor 1911.

3 Po aty, F. 34, V. 1911, D. 32, fl. 6, Letér e Ismail Qemalit dhe Luigj Gurakugqit, drejtuar
Kryesisé sé Shoqérisé shqiptare né Egjipt, Nicé, 28 shtator 1911.

shqiptare brenda dhe jashté atdheut duhej t€ dérgonte njé pérfagésues prané
késaj gendre. Luigj Gurakuqi shpresonte se shqiptarét e Egjiptit do t€ ishin
ndér t€ parét qé do té dérgonin pérfagésuesin e tyre prané késaj gendre.*’
Ndryshe nga sa shpresohej, ky projekt, nuk e prit me aq entuziazém nga
shqiptarét e Egjiptit. Sotir Kolea doli me argumentin se shqiptarét duhej q¢€ té
punonin mé shumé brenda viseve té atdheut se sa jashté tyre.** Pérfagésuesit e
kolonive t€ Bullgarisé, Rumanisé, Egjiptit, Italisé¢ dhe vendeve té tjera, pritej
qé té organizonin pér kété q€llim njé takim té pérbashkét né Sofje.*! Né fillim
té marsit 1912, kjo mbledhje u mbajt nén drejtimin e Dervish Himés, né té
cilén u vendos g€ secila koloni té dérgonte njé pérfagésues t&€ pérhershém né
Zvicér, pér t€ vepruar pér ¢éshtjen kombétare.

Né fillim t€ muajit prill 1912, né Nicé té Francés, u formua bérthama e
gendrés politike drejtuese t€ shqiptaréve. Né kété vend u mblodhén Ismail
Qemali, Luigj Gurakugqi, Fazli Pashé Toptani, pérfagésuesi i shqiptaréve té
ShBA-s¢€, ndérkohé kolonia shqiptare e Egjiptit dérgoi prané€ gendrés edhe Dr.
Gaqo Adhamidh Bej Frashérin.

Qendra mori pérsipér koordinimin e veprimeve t€ shoqérive dhe
organizatave shqiptare né ShBA, Itali, Bullgari, Rumani, Egjipt e vende té
tjera, pér sigurimin e mjeteve financiare si dhe pér dérgimin e arméve dhe
municionit né Shqipéri. Po ashtu, kjo gendér do té hartonte kérkesat politike
té shqiptaréve, t€ cilat do t’1 parashtroheshin shtetit osman. Pavarésisht se
pérfagésuesit e kolonive shqiptare u mblodhén né€ Nicé t€ Francés, nuk u
arrit g€ kjo bérthamé té€ kthehej né njé€ gendér t&€ vérteté drejtuese té forcave
kombétare shqiptare dhe ndikimi i saj mbeti i kufizuar.*?

Shqiptarét e Egjiptit ndignin me mjaft shqgetésim, zhvillimin e Kryengritjes
shqiptare t& vitit 1912. N& njé letér t&€ Ismail Qemalit, Luigj Gurakuqit dhe
Fazli Pashé Toptanit drejtuar Shoqérisé “Véllazéria” t€ Egjiptit, nga fundi
1 muajit maj 1912, ata njoftonin se Hasan Prishtina kishte marré né doré
flamurin e kryengritjes sé shqiptaréve t€ Kosovés, Malésisé sé Gjakovés,
Hasit, Lumé&s, Dibrés dhe Mirdités. Ata u bénin thirrje shqiptaréve té€ Egjiptit

¥ Po aty, F. 54, V. 1911, D. 67/2, fl. 153-154, Letér ¢ Luigj Gurakugqit, drejtuar Sotir Koleas,

Nicé, 31 dhjetor 1911.

40 Po aty, F. 54, V. 1912, D. 67/2, fl. 155-156, Letér e Luigj Gurakugqit, drejtuar Sotir Koleas,

Nicg, 30 janar 1912.

# Trina Grigor’evna Senkevi¢, Osvoboditelnoe dvizhenije Albanskogo narodna v 1905-1912,
Izd-vo Akademii Nauk SSSR: Moskva,1959, f. 212.

42 Muhamet Shatri, Kryengritja e Pérgjithshme shqiptare kundérosmane e vitit 1912, Prisht-

iné: Libri shkollor, 2016, f. 221.

qé nése kérkohej ndihma e tyre, té déshmonin si mé paré atdhetariné e tyre.*
Shqiptarét e Egjiptit pritén me gézim dhe njéherésh me shqetésim plotésimin
¢ kérkesave té kryengritésve shqiptaré nga ana e Portés s¢ Larté.* Ata
shpreheshin se “véllezérit tané t& Shqipéris€” e detyruan geveriné osmane
g€ t’1 jepte kombit shqiptar t€ drejtat g€ u ishin dhén€ mé herét kombeve té
tjeré.*> Me fillimin e Luftés sé Paré Ballkanike, Aleksandér Xhuvani pérmes
njé€ letre drejtuar Jani P. Vruhos shkruante: “Na dridhet zemra kur mendojmé
se ajo Shqipéri, pér té cilén na kishim shpresé té madhe t’a ngjallnim e t’a
mékémbnim, po copétohet e po humbet...Po do té shohim gjer né funt, né do
té mundemi té béjmé kacollén t’one”. Né fund té letrés, Aleksandér Xhuvani
shprehej se “né qofté se béhet njé copé Shqipéri, do té vete atje si mésonjés...
.4 Ndérkohé, Sotir Kolea u bénte thirrje shqiptaréve t€ Amerikés qé t€ mos e
humbisnin shpresén. Ai theksonte se pavarésisht zhvillimeve fatkeqe t€ késaj
lufte pér shqiptarét, Fuqité e Médha nuk do t€ linin t€ ardhmen e Ballkanit né
duart e shteteve t€ Aleancés Ballkanike. Pér kété arsye, pritej g€ t€ mbahe;j
nj€ konferencé ose njé kongres evropian dhe shqiptarét duhet t€ pérgatiteshin
g€ té dérgonin né kété forum ndérkombétar nj€ pérfagésues té tyre pér té
mbrojtur interesat e kombit shqiptar.*’

Ne¢ pérfundim té késaj trajtese, déshiroj té theksoj se shqiptarét e kolonisé
s¢ Egjiptit punuan e vepruan me pérkushtim pér ¢éshtjen kombétare. N&é
mesin e tyre, pati njé numér t€ madh veprimtarésh, té€ cilét dhan€ ndihma pér
¢éshtjen kombétare, punuan me pushké e me pené pér atdheun. Pas Shpalljes
sé Pavarésis€ sé Shqipéris€, mjaft prej tyre, u kthyen né atdhe dhe hodhén
themelet e institucioneve t&€ ndryshme té shtetit shqiptar, si¢ ishte rasti i Sotir
Koleas, 1 cili punoi pér ngritjen e Bibliotekés Kombétare, Arkivit dhe Muzeut
Kombétar té€ Shqipérisé.

% AQSH, F. 97, V. 1912, D. 58, fl. 1-2, Letér e Ismail Qemalit, Luigj Gurakugqit e Fazil
Toptanit, drejtuar Pleqésis€ sé Shoqérisé “Véllazéria” né Egjipt, 25 maj 1912; Ramiz Abdyli,
Lévizja Kombétare Shqiptare 1911-1912, libri 2, botim i Institutit t€ Historisé€, Prishting:
KGT, 2004, f. 235.

“ AQSH,F.54,V. 1912, D. 67/2,1l. 59, Letér e Jorgji Papakonstandinit, drejtuar Sotir Koleas,
Shibin-el Kom, 30 gusht 1912.

$Poaty, F.9,V. 1912, D. 7, 1l. 89, Thirrje e “Véllazérij’ e shqipétarévet t€ Misirité Bashkimi’
1910” nénshkruar nga Sotir Kolea né emér té pleqésisé sé saj, Aleksandri, 20 shtator 1912.
% Po aty, F. 22, V. 1912, D. 7, fl. 67, Letér e Aleksandér Xhuvanit, drejtuar Jani Vruhos,
Aleksandri, 25 néntor 1912.

47 Po aty, F. 54, V. 1912, D. 66/1, fl. 88-90, Letér e Sotir Koleas, drejtuar Pleqésisé s¢ Feder-
at€s Panshgqiptare “Vatra” né Boston Mass., 27 tetor 1912.



